
O‘QUVCHILARINING INGLIZ 
TILIDA OG‘ZAKI NUTQINI 
SHAKLLANTIRISHDAGI 
QIYINCHILIKLAR
Nabiyeva Xilola Abdulmuratovna
O‘zbekiston davlat jahon tillari universiteti
Ingliz tili nazariy aspektlari 2- kafedrasi katta o‘qituvchisi

Annotatsiya: Ushbu maqolada boshlang‘ich sinf o‘quvchilarining ingliz tilida og‘zaki nutqini shakllantirish jarayonidagi 
asosiy qiyinchiliklar tahlil qilinadi. Psixologik, lingvistik, metodik va muhitga oid omillar o‘rganiladi. Tadqiqot natijalari 
shuni ko‘rsatadiki, lug‘at zaxirasining yetarli emasligi, talaffuz muammolari, qo‘rquv va motivatsiya yetishmasligi og‘zaki 
nutqning rivojlanishiga asosiy to‘siq bo‘lmoqda. Maqolada interaktiv metodlar, o‘yin texnologiyalari va zamonaviy yon-
dashuvlar orqali ushbu muammolarni bartaraf etish yo‘llari taklif etiladi. Natijalar o‘qituvchilar va metodistlar uchun amaliy 
ahamiyatga ega.

Kalit so‘zlar: og‘zaki nutq, boshlang‘ich sinf, ingliz tili, qiyinchiliklar, interaktiv metodlar, motivatsiya, talaffuz.
Abstract: This article analyzes the main challenges in developing oral English communication skills among primary 
school students. Psychological, linguistic, methodological, and environmental factors are examined. The study reveals 
that limited vocabulary, pronunciation difficulties, fear of making mistakes, and low motivation are the main barriers to the 
development of oral proficiency. Interactive methods, game-based technologies, and modern pedagogical approaches 
are proposed as effective solutions. The findings have practical significance for teachers and methodologists.

Key words: oral communication, primary school, English language, challenges, interactive methods, motivation, pronun-
ciation.
Аннотация: В статье анализируются основные трудности формирования устной речи на английском языке у 
учащихся начальных классов. Рассматриваются психологические, лингвистические, методические и средовые 
факторы. Исследование показывает, что недостаточный словарный запас, проблемы произношения, страх совер-
шить ошибку и недостаточная мотивация являются основными барьерами в развитии устной речи. Предлагаются 
пути решения данных проблем посредством интерактивных методов, игровых технологий и современных под-
ходов. Результаты имеют практическое значение для учителей и методистов.

Ключевые слова: устная речь, начальные классы, английский язык, трудности, интерактивные методы, моти-
вация, произношение.

KIRISH
Bugungi zamonaviy globallashuv sharoitida ingliz tili xalqaro muloqot vositasi sifatida muhim o‘rin tutadi. 

Boshlang‘ich sinf o‘quvchilariga xorijiy tillarni o‘qitish metodikasi ularning yosh, psixologik va kognitiv xususiyat-
larini inobatga olgan holda alohida yondashuvni talab qiladi. Ushbu yosh davrida o‘quvchilarning diqqatini uzoq 
vaqt davomida jamlay olmasligi, tez charchashi va o‘yin faoliyatiga bo‘lgan ehtiyojining yuqoriligi dars jarayonini 
samarali tashkil etishda muhim omil hisoblanadi. Shu sababli o‘qituvchilar bolalarning individual va psixologik 
jihatlarini chuqur o‘rganib, dars mashg‘ulotlarini zamonaviy pedagogik texnologiyalar asosida tashkil etishlari 
ta’lim samaradorligini oshiradi.

Ingliz tilini o‘rgatishda o‘quvchilarning talaffuz jihatidan qiynalishlari va til to‘sig‘iga duch kelish ehtimoli 
yuqori hisoblanadi. O‘quvchilarning til o‘rganish jarayonidagi bu kabi muammolarini bartaraf etish maqsadida 
fonetika haqida ma’lumot berish va uni chuqur o‘rganishga alohida e’tibor qaratiladi.

Fonetika tilshunoslikning muhim bo‘limlaridan biri bo‘lib, nutq tovushlarining hosil bo‘lishi, talaffuzi va qabul 
qilinishini o‘rganadi. U juda keng qamrovli soha bo‘lib, ayrim jihatlari tilshunoslik bilan bir qatorda fiziologiya, 
akustika va psixologiya fanlari bilan ham bog‘liqdir. Yuqorida sanab o‘tilgan fonetik yo‘nalishlar bir-biridan 
mustaqil ravishda o‘rganilishi mumkin. Biroq ular o‘zaro chambarchas bog‘langan: nutq organlari harakat qilib 
tovushlarni hosil qiladi, bu tovushlar tovush to‘lqinlari orqali tarqaladi, quloqlar tomonidan qabul qilinadi va 
miyaga uzatiladi. Agar fonetika nutq tovushlarining fizik va fiziologik xususiyatlari bilan shug‘ullansa, fonologiya 

esa, aksincha, tovushlarni qanday talqin qilishimiz va ularni qanday tizimlashtirishimiz bilan shug‘ullanadi. 
Fonologiya muayyan tillarda mavjud bo‘lgan tovushlar tizimi va ularning qonuniyatlarini o‘rganadi. Ingliz tili 
fonologiyasini o‘rganish jarayonida tilning unlilari, undoshlari hamda suprasegment xususiyatlari tahlil qilinadi.

Barchamizga ma’lumki, boshlang‘ich sinflardan boshlab og‘zaki nutq ko‘nikmalarini shakllantirish asosiy 
maqsadlardan biri sifatida belgilangan bo‘lsa-da, amaliyotda bir qator qiyinchiliklar kuzatilmoqda. Og‘zaki 
nutq (speaking skills) tinglash, o‘qish va yozish ko‘nikmalaridan farqli o‘laroq, real vaqtda amalga oshiriladi va 
tezkor javob talab qiladi. Uni shakllantirish esa eng murakkab jarayonlardan biri hisoblanadi. Shu sababli xorijiy 
tilni o‘qitish jarayonida o‘quvchilarning til ko‘nikmalarini rivojlantirishda “o‘qib tushunish” (reading), “tinglash” 
(listening), “yozish” (writing) va “gapirish” (speaking) ko‘nikmalarini o‘zaro uzviy bog‘liq holda rivojlantirish 
muhim ahamiyat kasb etadi. Mazkur ko‘nikmalarni integratsiyalashgan holda rivojlantirish o‘quvchilarning 
kommunikativ kompetensiyasini shakllantirishga xizmat qiladi, ularning lug‘at boyligini kengaytiradi hamda 
xorijiy tilda erkin va ravon nutq yuritish malakalarini rivojlantiradi.

Nutq faoliyati turlari. Gapirish, tinglab tushunish, o‘qish va yozishni o‘rgatish, shuningdek, til materiali – 
leksika, grammatika va talaffuzni o‘rgatish natijasida o‘quvchilarda chet tilida o‘zaro axborot almashish malaka-
lari shakllantiriladi.

Nutq shakllari. Nutq faoliyati og‘zaki va yozma shaklda ro‘yobga chiqadi. Og‘zaki nutq gapirish va tinglab 
tushunishdan, yozma nutq esa o‘qish va yozishdan iborat.

Nutqning tarkibiy qismlari. Nutqning uch tomoni – tuzilishi (grammatika), semantikasi (leksika) va ifodasi 
(talaffuz) til materialining asosiy tarkibiy qismlari hisoblanadi.

Metodik tahlil savollari. Metodikada nima uchun (ta’lim maqsadi), nimani (ta’lim mazmuni), qanday qilib 
(ta’lim metodlari va prinsiplari asosida) hamda kimga (o‘quvchiga) o‘rgatish haqida ilmiy mulohazalar yuritiladi.

Nutq aspektlari. Nutq faoliyatida operatsion (til materiali ishtiroki) va motivatsion (fikr bayoni) jihatlar 
ajratib ko‘rsatiladi.

Nutq faoliyati turlari. Gapirish, tinglab tushunish, o‘qish va yozishni o‘rgatish hamda til materiali – leksika, 
grammatika va talaffuzni o‘rgatish orqali o‘quvchilarda chet tilida o‘zaro axborot almashish malakalari shakllan-
tiriladi.

Tadqiqot maqsadi – boshlang‘ich sinf o‘quvchilarida ingliz tilida og‘zaki nutqni rivojlantirishdagi asosiy 
to‘siqlarni aniqlash va ularni bartaraf etish yo‘llarini taklif etishdan iborat. Tadqiqot vazifalari quyidagilardan 
iborat: mavzuga oid adabiyotlarni tahlil qilish, mavjud qiyinchiliklarni tasniflash hamda amaliy tavsiyalar ishlab 
chiqish.

MAVZUGA OID ADABIYOTLAR SHARHI
O‘zbekiston kontekstida boshlang‘ich sinflarda ingliz tilini o‘qitishda o‘yin texnologiyalari va interaktiv 

metodlardan foydalanish tavsiya etiladi. Mahalliy metodist olimlarning ilmiy ishlari ham boshlang‘ich sinflarda 
chet tilini o‘qitishning nazariy hamda amaliy jihatlarini keng yoritadi. Jumladan, J. Jalolov tomonidan ishlab 
chiqilgan metodik tamoyillar chet tilini bosqichma-bosqich o‘rgatish tizimini asoslab beradi.

O‘. Hoshimov va I. Yoqubov tadqiqotlarida esa o‘qituvchining kasbiy tayyorgarligi, darsni samarali tashkil 
etish hamda nutq faoliyati turlarini o‘zaro integratsiyalash masalalari chuqur tahlil qilingan. Ushbu ilmiy qarashlar 
og‘zaki nutq kompetensiyasini shakllantirish metodikasining muhim nazariy asosini tashkil etadi.

Boshlang‘ich bosqichda chet tilini o‘qitishda o‘yin texnologiyalarining ahamiyati Maxbuba Tursunaliyevna 
Gaziyevaning ilmiy ishlarida ham alohida ta’kidlangan. Tadqiqotchi o‘yin elementlarini ta’lim jarayonini sama-
rali tashkil etishga xizmat qiluvchi metodik yondashuv sifatida ko‘rsatib, ularning o‘quvchilarda nutqiy faollikni 
kuchaytirishdagi ijobiy ta’sirini qayd etadi. 

Xorijiy tadqiqotlarda og‘zaki nutq muammolari keng yoritilgan. L. M. Guccione ELL (English Language 
Learners) uchun beshta asosiy qiyinchilikni ko‘rsatadi: tilni yetarli darajada bilmaslik, madaniy farqlar va boshqa 
omillar.

Psixologik omillar (qo‘rquv, uyatchanlik, xato qilishdan qo‘rqish) ko‘plab tadqiqotlarda birinchi o‘rinda turadi. 
Asosiy qiyinchiliklar lingvistik, psixologik hamda metodik va muhitga oid muammolardan iborat. Lingvistik 
qiyinchiliklarga lug‘at zaxirasining cheklanganligi, talaffuz va intonatsiya muammolari, shuningdek, gram-
matik qoidalarni real suhbat jarayonida qo‘llay olmaslik kiradi. Psixologik omillar esa xato qilishdan qo‘rqish, 
uyatchanlik, past motivatsiya, anksiyete (bezovtalik) hamda o‘ziga ishonchsizlik bilan bog‘liq.

Metodik va muhitga oid muammolar qatoriga dars vaqtining cheklanganligi (haftada 2-3 soat), sinflarning 
katta hajmda shakllantirilishi va guruhlarning geterogenligi, o‘qituvchilarning og‘zaki nutqni rivojlantirish 
bo‘yicha amaliy tajribasining yetishmasligi, ona tili (o‘zbek yoki rus tili) ta’siri hamda autentik til muhitining 
mavjud emasligi kiradi.

muammolar alohida ta’kidlanadi. Ilmiy manbalar tahlili og‘zaki nutq kompetensiyasini shakllantirish ko‘p omilli 
jarayon ekanligini ko‘rsatadi. Mazkur yondashuvlar tadqiqotimiz uchun nazariy asos vazifasini bajaradi hamda 
muammoning amaliy yechimlarini ishlab chiqishda metodologik tayanch bo‘lib xizmat qiladi.

TAHLIL VA NATIJALAR
Tadqiqotlar shuni ko‘rsatadiki, qiyinchiliklar o‘zaro uzviy bog‘liqdir. Masalan, lug‘at boyligining yetarli 

emasligi o‘quvchilarda qo‘rquv hissini kuchaytiradi. Boshlang‘ich yoshdagi bolalar tabiatan o‘yin va faollikka 
moyil bo‘lganligi sababli an’anaviy metodlar har doim ham kutilgan natijani bermaydi. Interaktiv usullar (role-
playing, songs, games, pair work) esa samaraliroq natija beradi.

Xorijiy tilni o‘qitish jarayonida o‘quvchilarda kommunikativ hamda leksik kompetensiyalarni rivojlantirish 
muhim metodik vazifalardan biri hisoblanadi. Interfaol usullar, muloqotga asoslangan topshiriqlar, dialoglar va 
rolli mashqlardan foydalanish o‘quvchilarning og‘zaki nutq faoliyatini faollashtiradi.

Mashqlar tizimi kommunikativ bo‘lmagan mashqlar, shartli kommunikativ mashqlar va haqiqiy kommu-
nikativ mashqlarga bo‘linadi. Ushbu usul va metodlardan foydalanish o‘quvchilarning nutqiy ko‘nikmalarini rivoj
lantirishni ancha osonlashtiradi.

Maktab o‘quvchilarining, xususan, boshlang‘ich sinf (1-2-sinf) yoshidagi o‘quvchilarning bilim va ko‘nikma-
larini muntazam ravishda oshirib borish ularning til o‘rganish jarayonini yanada samarali qiladi.

XULOSA VA TAVSIYALAR
Kichik yoshdagi o‘quvchilar bilan ishlashda tilni o‘rgatish alohida mehnat talab qiladi. Ularni biror narsani 

yodlashga majburlash yoki “yodlab kelmasang, dars qilolmaysan” tarzida talab qo‘yish ularning til o‘rganish 
jarayoniga bo‘lgan motivatsiyasini pasaytiradi. Shu sababli kichik maktab yoshidagi o‘quvchilarga dars berishda 
o‘yinli va rolli usullardan foydalanish muhim ahamiyatga ega bo‘lib, bu o‘quvchilarning nutqiy faoliyatini rag‘bat-
lantiradi hamda til ko‘nikmalarini samarali rivojlantirishga xizmat qiladi.

Shu bilan birga, quyidagi tavsiyalar ham boshlang‘ich sinf o‘quvchilariga ingliz tilini o‘rgatish jarayonidagi 
qiyinchiliklarni bartaraf etishga yordam beradi:

1.	 Darslarni o‘yin va loyiha asosida tashkil etish.

2.	 Vizual va audio materiallardan (YouTube, flashcards) foydalanish.

3.	 Xavfsiz ta’lim muhitini yaratish va xatolarni o‘rganish jarayonining tabiiy qismi sifatida rag‘batlantirish.

4.	 Ota-onalarning ta’lim jarayonidagi ishtirokini oshirish.

5.	 O‘qituvchilarning malakasini oshirish kurslarini muntazam tashkil etish.

Foydalanilgan adabiyotlar ro‘yxati:
1.	 Aslam, Y., & Aleem, A. Exploring Oral English Proficiency Challenges. JALT.
2.	 Basnet, J. B. Assessing Challenges. Tarphel Primary School, 2022.
3.	 Kelly, G. How to Teach Pronunciation. Malaysia, 2001. – P. 9.
4.	 Guccione, L. M. Oral Language Development and ELLs: 5 Challenges and Solutions. Colorín Colorado.
5.	 Hoshimov O‘., Yoqubov I. Ingliz tili o‘qitish metodikasi. – Toshkent, 1993.
6.	 Hoshimov O‘., Yoqubov I. Ingliz tili o‘qitish metodikasi. – Toshkent: “Sharq”, 2003. – B. 9-10.
7.	 Jalolov J. Chet tili o‘qitish metodikasi. – Toshkent: “O‘qituvchi”, 2012. – B. 9.

12.	 Rajabova, Z. O‘quvchilarning ingliz tilida nutqiy ko‘nikmalarini rivojlantirishda. Interscience.uz.
13.	 Taye, T. Awareness, Challenges, Practice, and Speaking Skills. 2025.
14.	 Хао Ч. Т. Основные трудности обучения младших школьников. 2025.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Ta’limda menejment

